ՀԻՄՆԱՎՈՐՈՒՄ

«Հայաստանի Հանրապետության ոստիկանության սպառազինության մեջ ընդգրկված հրազենի, ռազմամթերքի, հատուկ միջոցների և ոստիկանության ծառայողի անհատական պաշտպանության միջոցների ցանկերը, ինչպես նաև հրազենը, ռազմամթերքը, հատուկ միջոցները և ոստիկանության ծառայողի անհատական պաշտպանության միջոցների տեսակները սպառազինության մեջ ընդգրկելու, դրանք սպառազինությունից հանելու, հատուկ միջոցները և անհատական պաշտպանության միջոցները ոչնչացնելու կարգը հաստատելու մասին» ՀՀ կառավարության որոշման նախագծի

1. Անհրաժեշտությունը. 
«Հայաստանի Հանրապետության ոստիկանության սպառազինության մեջ ընդգրկված հրազենի, ռազմամթերքի, հատուկ միջոցների և ոստիկանության ծառայողի անհատական պաշտպանության միջոցների ցանկերը, ինչպես նաև հրազենը, ռազմամթերքը, հատուկ միջոցները և ոստիկանության ծառայողի անհատական պաշտպանության միջոցների տեսակները սպառազինության մեջ ընդգրկելու, դրանք սպառազինությունից հանելու, հատուկ միջոցները և անհատական պաշտպանության միջոցները ոչնչացնելու կարգը հաստատելու մասին» ՀՀ կառավարության որոշման նախագիծը  նախապատրաստվել է 2008 թվականի մարտի 1-ից 2-ը Երևան քաղաքում տեղի ունեցած իրադարձությունների և դրանց պատճառների ուսումնասիրության` ՀՀ ԱԺ ժամանակավոր հանձնաժողովի եզրակացությունում ընդգրկված առաջարկությունների կատարաման ընթացքի մոնիթորինգի շրջանակում 2010 թվականի մարտի 25-ի ՀՀ ԱԺ պետական–իրավական հարցերի մշտական հանձնաժողովի նիստի արձանագրային հանձնարարականի համաձայն: Որոշման ընդունումը բխում է ՀՀ ոստիկանության գործունեության ոլորտում 2010-2011թթ. բարեփոխումների ծրագրի 30.1 կետից, ինչպես նաև ՀՀ կառավարության 2011 թվականի գործունեության միջոցառումների ծրագրի 127-րդ կետից :

Որոշման ընդունման համար իրավական հիմք է հանդիսանում ՀՀ Ազգային ժողովի կողմից 22.12.2010 թվականին «Ոստիկանության մասին» ՀՀ օրենքի 31-րդ և 34-րդ հոդվածներում կատարված փոփոխությունները:                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                    

2. Ընթացիկ իրավիճակը և խնդիրները. 
ՀՀ կառավարության 2002 թվականի օգոստոսի 8-ի թիվ 1238-Ն որոշմամբ հաստատված է Ոստիկանության սպառազինության մեջ ընդգրկված հրազենի և ռազմամթերքի ցանկը, որը ժամանակի ընթացքում հնացել է և ներկայումս չի համապատասխանում ՀՀ ոստիկանության առջև դրված պահանջներին:  Բացի այդ նշված ցանկով սահմանված չեն մասնավորապես ոստիկանոփւթյան կողմից գործադրվող հատուկ միջոցների և անհատական պաշտպանության միջոցները, ինչպես նաև կարգավորված չեն սպառազինությունից հրազենը, ռազմամթերքը հանելու կամ սպառզինությունում նոր տեսակներ ընդգրկելու հետվ կապված հարաբերությունները: 
 3. Տվյալ բնագավառում իրականացվող քաղաքականությունը. 

Գործող քաղաքականության մեջ ակնկալվող փոփոխությունները կայանում են նրանում, որ որոշման ընդունման արդյունքում ոստիկանության կողմից օգտագործվող հրազենի, ռազմամթերքի, հատուկ միջոցների և անհատական պաշտպանության միջոցների բոլոր տեսակները կլինեն հրապարակային:
4.Կարգավորման նպատակը և բնույթը. 

Որոշման նախագծի նպատակն է.
1) սահմանել ոստիկանության սպառազինության մեջ ընդգրկված հրազենի, ռազմամթերքի, հատուկ միջոցների և ոստիկանության ծառայողի անհատական պաշտպանության միջոցների հրապարակային ցանկերը.

2) հաստատել ոստիկանության սպառազինության մեջ հրազենը, ռազմամթերքը, հատուկ միջոցները և ոստիկանության ծառայողի անհատական պաշտպանության միջոցների տեսակներն ընդգրկելու, դրանք սպառազինությունից հանելու և հատուկ միջոցները ոչնչացնելու կարգը:

5. Նախագծի մշակման գործընթացքում ներգրավված ինստիտուտները և անձինք. Նախագիծը մշակվել է ՀՀ ոստիկանության Մարտական և ֆիզիկական պատրաստականության բաժնի, Կազմակերպված հանցավորության դեմ պայքարի գլխավոր վարչության, ինչպես նաև Իրավական ապահովման վարչության մասնագետների կողմից:

6. Ակնկալվող արդյունքը.  

Նախագծի ընդունման արդյունքում կսահմանվեն ոստիկանության սպառազինության մեջ ընդգրկված հրազենի, ռազմամթերքի, հատուկ միջոցների և ոստիկանության ծառայողի անհատական պաշտպանության միջոցների հրապարակային ցանկերն, ինչպես նաև ոստիկանության սպառազինության մեջ հրազենը, ռազմամթերքը, հատուկ միջոցները և ոստիկանության ծառայողի անհատական պաշտպանության միջոցների տեսակներն ընդգրկելու, դրանք սպառազինությունից հանելու և հատուկ միջոցները և անհատական պաշտպանության միջոցները ոչնչացնելու կարգը:
ՀՀ ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
«Հայաստանի Հանրապետության ոստիկանության սպառազինության մեջ ընդգրկված հրազենի, ռազմամթերքի, հատուկ միջոցների և ոստիկանության ծառայողի անհատական պաշտպանության միջոցների ցանկերը, ինչպես նաև հրազենը, ռազմամթերքը, հատուկ միջոցները և ոստիկանության ծառայողի անհատական պաշտպանության միջոցների տեսակները սպառազինության մեջ ընդգրկելու, դրանք սպառազինությունից հանելու, հատուկ միջոցները և անհատական պաշտպանության միջոցները ոչնչացնելու կարգը հաստատելու մասին»  ՀՀ կառավարության որոշման ընդունման արդյունքւոմ ՀՀ պետական բյուջեի եկամուտների և ծախսերի մասում էական ավելացումներ և նվազեցումներ չեն նախատեսվում:

ՀՀ  ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
««Հայաստանի Հանրապետության ոստիկանության սպառազինության մեջ ընդգրկված հրազենի, ռազմամթերքի, հատուկ միջոցների և ոստիկանության ծառայողի անհատական պաշտպանության միջոցների ցանկերը, ինչպես նաև հրազենը, ռազմամթերքը, հատուկ միջոցները և ոստիկանության ծառայողի անհատական պաշտպանության միջոցների տեսակները սպառազինության մեջ ընդգրկելու, դրանք սպառազինությունից հանելու, հատուկ միջոցները և անհատական պաշտպանության միջոցները ոչնչացնելու կարգը հաստատելու մասին»  ՀՀ կառավարության որոշման ընդունման արդյունքում այլ իրավական ակտերում փոփոխություններ կատարելու անհրաժեշտություն չի առաջանա:

ՀՀ  ՈՍՏԻԿԱՆՈՒԹՅՈՒՆ
